
 
 
 

Il temps da Cureisma  
 
 

 
La acziun ecumena stat uonn sut il tetel:  
 

 Ils ins profiteschan,  
 ils auters piteschan.  
 Resursas mineralas  
 e dretgs humans. 
 
La explotaziun da rihezias naturalas ed ils dretgs dils 
humans paran dad esser lunsch naven. Mo quei ha da far 
pli bia cun nus che quei che nus tertgein: 
 

Senza las rihezias 
naturalas ord igl intern dall' 
Africa funcziunassen nos 
handys, labtops e cameras 
digitalas buc. 
Nuot encunter quels 
utensils dalla civilisaziun 
moderna! Mo ch'ils 
carstgauns che vivan en 
quellas tiaras cun quellas 
rihezias e materias primas 
han strusch avunda da 
magliar, sa buc esser a nus 
tuttina!  

 

 
Il maleg muossa las rihezias 
naturalas dall'Africa. Mo tgi sa 
magliar quei? 

 

La campagna da formaziun vul schar enconuscher nus ils 
differents connexs e mussar perspectivas. 
La campagna dall' Unfrenda da Cureisma e paun per tuts 
sustegn numerus carstgauns che vivan en paupradad e 
che vulan migliurar lur situaziun ord atgnas forzas. 
 
 

 
 
 

Afrikas Rohstoffe  
stillen unseren Konsumhunger, 
nicht aber den Hunger in Afrika. 

 
 
 

Voss’unfrenda vegn rimnada: 
A Falera: Dumengia da Palmas, ils 17d’avrel 2011 

A Laax: Venderdis sogn, ils 22 d’avrel 2011  
 
 
 
 
 
 
 
 
 
 
 
 
 
 

Igl ei aunc temps da seconverter 
(cureisma) ed il sogn Spért operescha 
gia ussa en biars loghens. 
Sche Vus leis cooperar cun la 
campagna svizra dall' Unfrenda da 
Cureisma, ni era rimnar daners, quei 
mereta gia ordavon in cordial 
engraziament! 

 
 
 
 
 
 



 

Informaziuns per Laax  
 
 

Communiun dils malsauns :  
                            Mesjamna, ils 09-03-2011 suentermiezdi  
 
Dumengia dils malsauns 
Dumengia ils 6 da mars 2011 lein seregurdar da nos 
malsauns el vitg ed ordeifer e tarmetter ad els buns 
giavischs per bien megliurament. Nus giavischein a vus tuts 
bia segns da carezia ed engrazieivladad per tut quei che vus 
haveis regalau als concarstgauns.   
 
Gratulaziun 
Ils 9 da mars 2011 festivescha Simon Derungs siu 80-avel 
natalezi. Nus gratulein cordialmein a nies parochian e 
giavischein ad el tut il bien, buna sanadad ed in legreivel di 
da fiasta. 
 
Devoziuns el temps da Cureisma 
Cordialmein essas Vus envidai tier las diversas devoziuns el 
temps da Cureisma. Special engraziament alla gruppa 
liturgica, che prepara quellas devoziuns. 
 
Invit a nos seniors: Messa cun il sacrament dall’un cziun 
Mesjamna, ils 16 da mars 2011, allas 14.00 uras festivein 
nus il survetsch divin cun il s. sacrament dall’uncziun. 
L’uncziun vul porscher forza, confiert e speronza ella veta da 
mintga di, oravontut denton perseveronza en dis da 
malsogna e maldispostadads. 
Suenter la liturgia ein tuts envidai cordialmein tier in 
puschegn ella Sentupada. Nus sperein da seveser cun vus 
leu per star empau da cumpignia. L’Uniun da dunnas 
porscha in refrestg. Allas dunnas engraziein zun fetg per 
quei survetsch. 
 
 
 
 

 
 

Informaziuns per Falera  
 

 

Communiun dils malsauns:  
   Venderdis, ils 04-03-2011 suentermiezdi 
   Gievgia,     ils 17-03-2011 suentermiezdi 
 
Dumengia dils malsauns 
Per plascher mira sut Laax. 
 
Emprema dumengia da Cureisma: Aduraziun da 40 uras 
Dumengia, ils 13 da mars 2011 festivein nus l’emprema 
dumengia da Cureisma. Suenter il survetsch divin essas 
vus tuts cordialmein envidai all’aduraziun communabla 
avon il Sontgissim.  
 

10.15h  Sontga Messa  
11.00h -  12.00h Francrengia/Plaunca/Chistiala/Scarsalius 
12.00h -  13.00h Dual/Canal/Bigneras/Manduns/Giaus 
13.00h -  14.00h Fontauna/Stonas/Crapgries/Suriert/Erliung 
14.00h -  15.00h Bigliac/Gliendras/Paliu/Encarna 
15.00h -  Devoziun e reposiziun per tuts 
 
Fiasta dil s. Batten  
Dumengia, ils 20 da mars 2011 retscheiva Niclas, fegl da 
Mattiu ed Olivia Cathomen-Battaglia il s. sacrament dil 
Batten. Cordial beinvegni al niev commember da nossa 
Baselgia. Nus giavischein ad el e sia famiglia la 
benedicziun da Diu ed il sustegn dalla cuminonza dils 
cartents. 
 
Messa cun il s. sacrament dall’uncziun 
vegnin nus a celebrar: Mesjamna, ils 6 d'avrel 2011, allas 
13.30 uras. 
 
 


